
አዋጅ ቁጥር ………/፪ሺ፲፮ ዓ.ም

የደቡብ ኢትዮጵያ ክልላዊ መንግስት የየይቅርታ አሠጣጥ ሥነ-ሥርዓት ለመደንገግ የወጣ አዋጅ
መግቢያ
የይቅርታ አሠጣጥን በተመለከተ በፌዴራል የወንጀል ሕግ አንቀጽ ፪፻፳፱ እና በሌሎች ሕጎች የተደነገጉትን ከክልሉ ሕገ-መንግስት ጋር በማጣጣም የህዝብ፣ የመንግስትና የህግ ታራሚዎችን ጥቅም የሚያስጠብቅ ውጤታማ እና ቀልጣፋ የሆነ ይቅርታ የሚሰጥበትን ሥነ-ሥርዓት በሕግ መደንገግ በማስፈለጉ፣

በደቡብ ኢትዮጵያ ክልል ሕገ-መንግስት አንቀጽ ፶፬ ንዑስ አንቀጽ ፫ መሠረት የሚከተለው ታውጇል፡፡
ክፍል አንድ
ጠቅላላ

፩. አጭር ርዕስ

ይህ አዋጅ “የደቡብ ኢትዮጵያ ክልላዊ መንግስት የይቅርታ አሠጣጥ ሥነ-ሥርዓት አዋጅ ቁጥር …
/፪ሺ፲፮” ተብሎ ሊጠቀስ ይችላል፡፡
፪. ትርጓሜ፤
የቃሉ አገባብ ሌላ ትርጉም የሚያሰጠው ካልሆነ በስተቀር በዚህ አዋጅ ውስጥ፡-

1 ‹‹ርዕሰ መስተዳደር›› ማለት የደቡብ ኢትዮጵያ ክልል መንግስት ርዕሰ መስተዳደር ነዉ፡፡
2 “መስተዳደር ምክር ቤት” ማለት የደቡብ ኢትዮጵያ ክልል መንግስት መስተዳደር ምክር ቤት ነዉ፡፡

3 “ፍርድ ቤት” ማለት በደቡብ ኢትዮጵያክልላዊ መንግስት ሥር በየትኛውም እርከን የሚገኝ በሕግ የተቋቋመ መደበኛ ፍርድ ቤት ነው፡፡

4 “ቢሮ” ማለት በደቡብ ኢትዮጵያክልላዊ መንግስት ፍትህ ቢሮ ነው፡፡ 
5 “ማረሚያ ቤቶች አስተዳደር ኮሚሽን” ማለት በደቡብ ኢትዮጵያ ክልላዊ መንግስት የማረሚያ ቤቶች አስተዳደር ኮሚሽን ነው፡፡ 
6 “ይቅርታ” ማለት በወንጀል ጉዳይ ፍርድ ቤቶች በፍርድ የወሰኑት ቅጣት በሙሉ ወይም በከፊል ቀሪ እንዲሆን ወይም የቅጣቱ አፈፃፀምና ዓይነት በቀላል ሁኔታ እንዲፈፀም ማድረግ ነው፡፡

7 “የቅጣት ፍርድ” ማለት በወንጀል ጉዳይ ዋና ቅጣትን፣ ተጨማሪ ቅጣትን ወይም የክልከላ እና የጥበቃ ጥንቃቄ እርምጃን በተመለከተ በፍርድ ቤት የተሰጠ የመጨረሻ ውሳኔ ነው፡፡  

8 “ይቅርታ ጠያቂ” ማለት ይቅርታ የተጠየቀበት የቅጣት ፍርድ የሚመለከተው ሰው ነው፡፡

9 “ማረሚያ ቤት” ማለት በደቡብ ኢትዮጵያ ክልል ማረሚያ ቤቶች አስተዳደር ኮሚሽን ሥር የሚገኝ ተቋም ነዉ፡፡
   ፲  “ቦርድ” ማለት የሕግ ታራሚዎችን የይቅርታ ጥያቄ መርምሮ የውሳኔ ሃሳብ ለክልሉ ርዕሰ መስተዳደር የሚያቀርብ አካል ነው፡፡

  ፲፩ “ሰው” ማለት የተፈጥሮ ሰው ወይም በሕግ የሰውነት መብት የተሰጠው አካል ነው፡፡
  ፲፪  “የፆታ አገላለጽ” ማንኛውም በወንድ ፆታ የተገለፀው ሴትንም ያካትታል፡፡ 

3. የተፈፃሚነት ወሰን

ይህ አዋጅ የክልሉ ፍርድ ቤቶች በወንጀል ጉዳይ በፍርድ በወሰኗቸው ቅጣቶች ላይ ተፈፃሚ ይሆናል፡፡
1 በዚህ አንቀጽ ንዑስ አንቀጽ ፩ የተደነገገው እንደተጠበቀ ሆኖ ይህ አዋጅ፡-
ሀ) በክልሉ ሕገ-መንግስት በአንቀጽ ፳፰ የተገለጹት በስብዕና ላይ የሚፈፀሙ ወንጀሎች፤

ለ)  በክልሉ ፍርድ ቤቶች የተሰጡ የሞት ፍርዶች፤

ሐ) የፌደራል ፍርድ ቤቶች በፌደራል ወንጀል ጉዳይ የሰጡዋቸው ውሳኔዎች፤

መ) የክልል ፍርድ ቤቶች በውክልና አይተው የወሰኗቸው የፌደራል ወንጀል ጉዳዮች በዚህ አዋጅ አይሸፈኑም፡፡

2 ሌሎች ይቅርታ የሚያስከለክሉ ወንጀሎችን በተመለከተ በደንብ ወይም በመመሪያ የሚወሰን ይሆናል፡፡ 
ክፍል ሁለት

ይቅርታ የሚሰጡና የሚያስፈጽሙ አካላት
፬. የርዕሰ መስተደደሩ ሥልጣን

ርዕሰ መስተዳደሩ በዚህ አዋጅ መሠረት ይቅርታ እንዲያደርግ ሥልጣን ተሰጥቶታል፡፡
፭. የይቅርታ ቦርድ መቋቋም

1 የይቅርታ ጥያቄዎችን የሚመረምርና ለርዕሰ መስተዳደሩ የውሳኔ ሃሳብ የሚያቀርብ ቦርድ ከዚህ በኋላ “ቦርድ” እየተባለ የሚጠራ አካል በዚህ አዋጅ ተቋቁሟል፡፡

2 ቦርዱ ተጠሪነቱ ለርዕሰ መስተዳደሩ ይሆናል፡፡
 ፮. የቦርድ አባላት

   ቦርዱ የሚከተሉት አባላት ይኖሩታል ፡-

1 የፍትህ ቢሮ ኃላፊ ………….ሰብሳቢ
2 የፀጥታና አስተዳደር ቢሮ ኃላፊ ----…………..ም/ሰብሳቢ
3 የሴቶች፣ ሕፃናትና ወጣቶች ጉዳይ ቢሮ ኃላፊ……………………… አባል
4 የሠራተኛና ማህበራዊ ጉዳይ ቢሮ ኃላፊ ……………………… አባል

5 የፍትህ ቢሮ ምክትል ኃላፊና የክስ አስተዳደር ዋና የሥራ ሂደት ባለቤት…... አባል

6 የፖሊስ ኮሚሽን ኮሚሽነር .…..… አባል
7 የማረሚያ ቤቶች አስተዳደር ኮሚሽን ኮሚሽነር …………..….….. አባል
8 የርዕሰ መስተዳደሩ የሕግ አማካሪ ..….…………….……………. አባል
9 ከጤና ቢሮ የሚመደብ አንድ ሃኪም  ………………………….…........ አባል

1 ሀሐ

      ፲. በርዕሰ መስተዳደሩ የሚመረጡ ህብረተሰቡን የሚወክሉ ሁለት ሰዎች........... አባል
‹
፯. የቦርዱ ሥልጣን እና ተግባር
1 ቦርዱ የሚከተሉት ሥልጣን እና ተግባራት ይኖሩታል፡-
      ሀ) በዚህ አዋጅ መሠረት የሚቀርብለትን የይቅርታ ጥያቄዎች በመመርመር ቅጣቱ በቅድመ ሁኔታ ወይም ያለቅድመ ሁኔታ በሙሉ ወይም በከፊል እንዲሻር ወይም የቅጣቱ አፈፃፀም ዓይነት በቀላል ሁኔታ እንዲፈፀም ወይም ይቅርታ የማያሰጥ ሆኖ ያገኘው እንደሆነ ቅጣቱ እንዲፀና የውሳኔ ሃሳብ ለርዕሰ መስተዳደሩ ያቀርባል፣

ለ) ለይቅርታ አሰጣጥ አስፈላጊ የሆኑ፣ ነባራዊ    ሁኔታዎችን ያገናዘቡና ወቅታዊ የሆኑ መስፈርቶችን ያወጣል፣
      ሐ) በርዕሰ መስተዳደሩ በቅድመ ሁኔታ ላይ የተመሠረተ ይቅርታ የተሰጣቸው ሰዎች ቅድመ ሁኔታውን አላሟሉም ወይም ጥሰዋል የሚል ወይም በሃሰተኛ ማስረጃ ላይ ተመስርቶ ይቅርታ ተሰጥቷል የሚል ክስ ሲቀርብ ጉዳዩን መርምሮ ለርዕሰ መስተዳደሩ የውሳኔ ሃሳብ ያቀርባል፡፡
መ) እንደ አስፈላጊነቱ ክሱን የተከታተለው የዐቃቤ ሕግ ወይም ማንኛውም ባለሥልጣን  ወይም ግለሰብ በአካል በመቅረብ ወይም በጽሁፍ ሀሳብ እንዲያቀርብ ያደርጋል፡፡
ሠ) ሌሎች በሕግ የሚሰጡትን ተግባራት ያከናውናል፡፡
፪. በዚህ አንቀጽ ንዑስ አንቀጽ (፩) የተገለፀው እንደተጠበቀ ሆኖ ቦርዱ አስፈላጊ ሆኖ ሲያገኝ ለክልል ይቅርታ ቦርድ ጽ/ቤት ወይም የይቅርታ ጥያቄን እንዲመረምሩ በሕግ መሠረት ሥልጣን ለተሰጣቸው አካላት ውክልና ሊሰጥ ይችላል፡፡ 

፰. የቦርድ አባላት ግዴታ

   ማንኛውም የቦርድ አባል ፡-
1 ለቦርዱ የተሰጡትን ሃላፊነቶች ለማሳካት ተገቢውን ጥረት ማድረግ፣

2 በቦርዱ ስብሰባዎች የመገኘት፣

3 ለቦርዱ የሚቀርቡ ጉዳዮችን በአግባቡ የመመርመር፣
4 የጥቅም ግጭት ሲያጋጥመው ለቦርዱ ሰብሳቢ በማስታወቅ በጉዳዩ አለመሳተፍ፣
5 በሕግ በሌላ ሁኔታ በግልጽ ካልተገለፀ በቀር የቦርድ አባል ሆኖ በሚሰራበት ወቅት በዕጁ የገባውን ማንኛውንም መረጃ በሚስጥር የመጠበቅ ግዴታዎች አሉበት፡፡ 

፱. የቦርዱ ሰብሳቢ ሥልጣንና ተግባር
 የቦርዱ ሰብሳቢ የሚከተሉት ሥልጣንና  ተግባራት  ይኖሩታል ፡- 

1 የቦርዱን ስብሰባዎች በሊቀመንበርነት ይመራል፣ 
2 በቦርዱ ጽ/ቤት በኩል ይቅርታ የተደረገላቸው ሰዎችን በተመለከተ ለሚመለከታቸው አካላት ይገልፃል፣ ስለቦርዱ የሥራ አፈፃፀም በየስድስት ወሩ ለርዕሰ መስተዳደሩ ሪፖርት ያቀርባል፣
3 አስፈላጊ ሆኖ ሲገኝ ይቅርታን አስመልክቶ የሚሰጡ ውሳኔዎች በመገናኛ ብዙሃን እንዲገለጹ ያደርጋል፣ እና
4 በርዕሰ መስተዳደሩ የሚሰጡትን ሌሎች ተጨማሪ ተግባራትን ያከናውናል፡፡
፲. የቦርዱ ምክትል ሰብሳቢ ሥልጣንና ተግባር
1 የቦርዱ ሰብሳቢ በማይገኝበት ጊዜ ተክቶ ይሰራል፡፡

2 የቦርዱ ሰብሳቢ የሚሰጡትን ሌሎች ተግባራትን ያከናውናል፡፡
፲፩. የቦርዱ ስብሰባ ሥነ-ሥርዓት
1 ቦርዱ በሰብሳቢው ጥሪ በማንኛውም ጊዜ ይሰበሰባል፤               

2 ከቦርዱ አባላት ከግማሽ በላይ የሚሆኑት በስብሰባው ላይ ከተገኙ ምልዓተ ጉባዔ ይሆናል፤
3 የቦርዱ ውሳኔ በአብላጫ ድምጽ ያልፋል ሆኖም ድምጽ እኩል ለእኩል የተከፈለ እንደሆነ የቦርድ ሰብሳቢ ያለበት ወሳኝ ድምጽ ይኖረዋል፡፡

፲፪. የቦርዱ ጽህፈት ቤት

    የይቅርታ ቦርድ ጽህፈት ቤት ከዚህ በኋላ “ጽህፈት ቤት” እየተባለ የሚጠራ በፍትህ ቢሮ ሥር ይደራጃል፡፡
፲፫. የቦርዱ ጽህፈት ቤት ተግባርና ኃላፊነት

ጽህፈት ቤቱ የሚከተሉት ተግባርና ኃላፊነት ይኖሩታል፡-

       ሀ) በዚህ አዋጅ መሠረት የሚቀርቡ የይቅርታ ማመልከቻዎችን ይቀበላል፤ አስፈላጊ የሆኑ መረጃዎችን ይሰበስባል፤ ለቦርዱ ውሳኔ ያቀርባል፤  

        ለ)  የቦርዱን መዛግብትና ሠነዶች በአግባቡ ይይዛል፤ ይጠብቃል፤
       ሐ) በቦርዱ የውሳኔ ሃሳብ የተሰጠባቸውን ሁሉንም ጉዳዮችና በርዕሰ መስተዳደሩ የፀደቁትን ውሳኔዎች በአግባቡ ይይዛል፤ ይጠብቃል፤ ስታሰቲክስ ያዘጋጃል፤

       መ) የይቅርታ ጥያቄዎችን በሚመለከት በቦርዱም ሆነ በርዕሰ መስተዳደሩ የሚሰጡ ውሳኔዎችን ይቅርታ ጠያቂው ለሚገኝበት ማረሚያ ቤት ያሳውቃል፤ አፈፃፀሙን ይከታተላል፤ የይቅርታ የምስክር ወረቀት ይሰጣል፤
       ሠ) ለይቅርታ ውሳኔ ዋጋ ማጣትና የቅጣት ፍርድ አፈፃፀም መቀጠል በዚህ አዋጅ አንቀጽ ፳፫ (፫) መሠረት በቦርዱ የሚሰጠውን ትዕዛዝ ለሚመለከታቸው ወገኖች ያስተላልፋል፤
    ረ) ይቅርታዎችን በመዝገብ ያሰፍራል፤ መዝገቡን ይጠብቃል፤ አግባብነት ባለው ሕግ መሠረት መዝገቡን ለሕዝብ ክፍት ያደርጋል፤
      ሰ) ከይቅርታ ጉዳዮች ጋር ተዛማጅነት ያላቸውን ሌሎች ሥራዎችን ያከናውናል፡፡

፲፬. የጽህፈት ቤቱ ኃላፊ ተግባርና ኃላፊነት

የቦርዱ ጽህፈት ቤት ኃላፊ የሚከተሉት ተግባርና ኃላፊነቶች ይኖሩታል ፡-

1 የጽህፈት ቤቱን ተግባርና ኃላፊነቶች በሥራ ላይ ያውላል፤
2 ለቦርዱ አባላት የስብሰባ ጥሪ ያስተላልፋል፤ ለአባላቱ አስፈላጊ የሆኑ ሠነዶችን መድረሳቸውን ያረጋግጣል፤
3 የቦርዱ ፀሃፊ ሆኖ ያገለግላል፤
4 ከቦርዱ ሰብሳቢ የሚሰጡትን ተጨማሪ ሥራዎች ያከናውናል፡፡

ክፍል ሦስት

የይቅርታ አሠጣጥና አፈፃፀም

፲፭. የይቅርታ ጥያቄ ስለማቅረብ


1 በዚህ አዋጅ መግቢያ ላይ የተጠቀሰውን ዓላማ ለማሳካት ቦርዱ በዚህ አዋጅ መሠረት የሚቀርቡለትን የይቅርታ ማመልከቻዎች ከመንግስት፣ ከህዝብና ከሕግ ታራሚው ጥቅም አንፃር በማገናዘብ ያስተናግዳል፡፡
2 የዚህ አንቀጽ ንዑስ አንቀጽ (፩) ድንጋጌዎች እንደተጠበቁ ሆኖ በወንጀል ጥፋተኛ ተብሎ የመጨረሻ የቅጣት ፍርድ የተሰጠበት ሰው የይቅርታ ጥያቄውን ራሱ ወይም በባለቤቱ ወይም በቅርብ ዘመዱ ወይም በወኪሉ ወይም በጠበቃው አማካይነት ማቅረብ ይችላል፡፡
3 የይቅርታ ጥያቄውን ያቀረበው የሕግ ታራሚው ራሱ ወይም ጠበቃው ወይም ወኪሉ ካልሆነ በስተቀር በስሙ የይቅርታ ጥያቄ የቀረበለት የሕግ ታራሚ በይቅርታ ጥያቄው የሚስማማ መሆኑን በማረጋገጥ በይቅርታ መጠየቂያ ማሰመልከቻው ላይ መፈረም አለበት፡፡

4 በዚህ አንቀጽ ንዑስ አንቀጽ (፪) የተደነገገው ቢኖርም ቢሮውና ማረሚያ ቤቶች አስተዳደር በዚህ አዋጅ መሠረት በሚወጣው ደንብ ወይም መመሪያ ይቅርታ ሊደረግላቸው የሚገባቸውን ሰዎች በመምረጥ የይቅርታ ጥያቄ ለቦርዱ ማቅረብ ይችላል፡፡
5 በዚህ አንቀጽ ንዑስ አንቀጽ (፬) መሠረት የሚቀርብ የይቅርታ ጥያቄ ለቦርዱ ከመቅረቡ በፊት ይቅርታ ለተጠየቀለት ሰው መድረስ አለበት፡፡
6 በዚህ አንቀጽ ንዑስ አንቀጽ (፬) እና (፭) በተደነገገው መሠረት ይቅርታ እንዲደረግለት የተጠየቀለት ሰው ይቅርታውን ለመቀበል የማይፈልግ መሆኑን የይቅርታ መጠየቂያው ደብዳቤ ቅጅ በደረሰው በ፲፭ የሥራ ቀናት ውስጥ በጽሁፍ ለቦርዱ ካላስታወቀ በይቅርታ ጥያቄው እንደተስማማ ይቆጠራል፡፡
7 ከአቅም በላይ የሆነ ምክንያት አጋጥሞት በዚህ አንቀጽ ንዑስ አንቀጽ (፮) በተመለከተው የጊዜ ገደብ ውስጥ የይቅርታ ማመልከቻ ለመቀበል የማይፈልግ መሆኑን       ለማስታወቅ ያልቻለ ሰው ከአቅም በላይ የሆነ ችግር ከተወገደለት ጊዜ ጀምሮ ባሉት ፲፭ የሥራ ቀናት ውስጥ ተቃውሞውን ማስታወቅ ይችላል፡፡
 ፲፮. የይቅርታ ጥያቄ ይዘት

1 በግለሰብ ላይ ተፈፃሚ የቅጣት ፍርድን በሚመለከት የሚቀርብ ይቅርታ ጥያቄ  የሚከተሉትን መረጃዎች አሟልቶ መያዝ ይኖርበታል፡-

      ሀ)
የይቅርታ ጠያቂው ሙሉ ስም ከነአያት፣ የእናት ሙሉ ስም፣ ዕድሜ፣ ፆታ፣ ዜግነት፣ ብሔር ወይም ብሔረሰብ እና ከመታሰሩ በፊት የነበረው ሥራና አድራሻ፣

       ለ) ለቅጣት ፍርዱ ምክንያት የሆነውን ወንጀል ከፈፀመበት ቀን ጀምሮ ወደ ኋላ ለሚቆጠሩ አምስት ዓመታት ይኖርበት የነበረውን አድራሻ፣
       ሐ) የተከሰሰበት ወንጀል፣ ጥፋተኛ የሆነበት የወንጀል ሕግና የተወሰነበት ቅጣት፣ የፈረደውን ፍርድ ቤት፣ የቅጣት ፍርዱ አፈፃፀም የሚገኝበት ደረጃ እና የክሱ መዝገብ ቁጥር፣

      መ) የደንብ መተላለፍን ሳይጨምር ቀድሞ ተከሶ የተፈረደበት ወንጀል ካለ የወንጀሉን ዓይነት፣ የተወሰነው ቅጣት፣ የቅጣት ፍርዱ አፈፃፀም የሚገኝበት ደረጃ እና የቅጣት ፍርዱን ያስተላለፈው ፍርድ ቤት ስም፣የቅጣት ፍርዱን በመፈፀም ላይ  የሚገኝበት የማረሚያ ቤት ወይም የተቋም ስም፣

      ረ)
ይቅርታ ሊደረግለት ይገባል የሚባልበትን ምክንያት፣
      ሰ)
እርቅ የሚያስፈልገው ወንጀል ፈጽሞ ከሆነ ከተጎጂ ወገኖች ጋር እርቅ የፈፀመበትን የውል ሠነድ፤ እርቅ የሚያስፈልጋቸውን ወንጀሎች በተመለከተ ቦርዱ በሚያወጣው መመሪያ ላይ ሊወስን ይችላል፣
     ሸ)  ታራሚው የሚገኝበት ማረሚያ ቤት ወይም ተቋም ሥነ-ምግባሩን አስመልክቶ የሰጠውን አስተያየት፣

      ቀ) ከቅጣት ፍርዱ በፊት ስለነበረው ሥነ-ምግባር ሊመሰክሩለት የሚችሉና ከይቅርታ ጠያቂው ጋር ምንም ዓይነት የሥጋ፣ የጋብቻ ወይም የጥቅም ግንኙነት የሌላቸውን የሦስት ሰዎች ሙሉ ስምና አድራሻ፣
     በ) በፍርድ ቤት መቀጮ፣ የጉዳት ካሳ ወይም ሁለቱንም እንዲከፍል ተወስኖበት ከሆነ ስለመክፈሉ ወይም ያልከፈለ ከሆነ ያልከፈለበትን አሳማኝ ምክንያት፣

     ተ) የይቅርታ ጥያቄው በሌላ ሰው ወኪልነት የሚቀርብ ከሆነ ይህንኑ ለማስፈፀም መብት የሚሰጠውን ሕጋዊ ምክንያት፣

     ቸ) ከይቅርታ ጥያቄው ጋር በአባሪነት የተያዙ  ደጋፊ ሠነዶች ካሉ ዝርዝራቸውን፣ እና
ኅ) ከይቅርታ ጥያቄው ማመልከቻ ጋር ያልተያያዙ ደጋፊ ሠነዶች ካሉ የሚገኙበትን ቦታ ጭምር ገልፆ ማቅረብ ይኖርበታል፡፡
 ፪  በሕግ የሰውነት መብት የተሰጠው አካልን በሚመለከት የሚቀርብ የይቅርታ ጥያቄ በዚህ አንቀጽ ንዑስ አንቀጽ (፩) በተደነገገው መሠረት መቅረብ አለበት፡፡
፲፯. ይቅርታ ጥያቄ የሚቀርብበት ጊዜ

1  በዚህ አዋጅ አንቀጽ ፲፮ መሠረት የይቅርታ ጥያቄ የሚያቀርብ ሰው የይቅርታ ጥያቄውን፡-

ሀ)
የቅጣት ፍርዱ ከተሰጠ በኋላ በማናቸውም ጊዜ፣
ለ)
የይቅርታ ጥያቄው ቀርቦ ውድቅ ከተደረገ ከስድስት ወር በኋላ ወይም

 ሐ)
ቅጣቱ በከፊል ይቅርታ ተደርጎለት የነበረ እንደሆነ የይቅርታው ውሳኔ ከተሰጠ   ከአንድ ዓመት በኋላ ማቅረብ ይቻላል፡፡

2  በዚህ አንቀጽ ንዑስ አንቀጽ (፩) ፊደል ተራ ቁጥር (ለ) እና (ሐ) የተደነገገው ቢኖርም በአፋጣኝ ምላሽ ማግኘት ያለበት የይቅርታ ጥያቄ ከሆነና ከቦርዱ አባላት በሶስት አራተኛ ድምጽ ከተደገፈ በማናቸውም ጊዜ ሊቀርብ ይችላል፡፡
፲፰. የይቅርታ ጥያቄን ስለመመርመር

ቦርዱ የይቅርታ ጥያቄ ሲቀርብለት በዚህ አዋጅ አንቀጽ ፲፮ ከተመለከቱት ዝርዝር መረጃዎች በተጨማሪ እንዳስፈላጊነቱ የዐቃቤ ሕግ፣ የፍርድ ቤት መዝገቦችን እንዲሁም ከማንኛውም ሰው የሚቀርቡለትን ወይም ራሱ የሚያገኘውን የይቅርታ ጥያቄ የሚደግፍ ወይም የሚቃወም ማንኛውንም ማስረጃ ወይም መረጃ መመርመር ይችላል፡፡

፲፱. የምስክሮች እና የባለሞያዎች ግዴታ

      የይቅርታ ጥያቄን አስመልክቶ ለቦርዱ ምስክርነት ወይም የባለሞያ አስተያየት የሚሰጥ  ማንኛውም ሰው እውነትን እና ሙያዊ እውቀትን ብቻ መሠረት አድርጎ ምስክርነቱን ወይም አስተያየቱን መስጠት አለበት፡፡
፳. በይቅርታ አሠጣጡ ከግምት ውስጥ መግባት ያለባቸው ሁኔታዎች
የሚከተሉት ሁኔታዎች በይቅርታ አሰጣጡ ሂደት ከግምት ውስጥ መግባት አለባቸው ፡-

1 የይቅርታ ጠያቂው አደገኝነት ሁኔታ፣

2 የወንጀሉ ክብደት እና የይቅርታ ጠያቂው በማረፊያ ቤት እና በማረሚያ ቤት የቆየበት ጊዜ፣

3 ይቅርታ ጠያቂው አስቀድሞ ይሰራበት ከነበረበት መሥሪያ ቤት ወይም ይኖርበት ከነበረበት አካባቢ ማህበረሰብ ወይም ከቤተሰቡ ወይም ከሐኪሙ ወይም ከሌሎች አግባብነት ካላቸው አካላት የተሰባሰቡ መረጃዎች፣

4    ይቅርታ ጠያቂው ለወደፊቱ በሠላም ለመኖር የሚያሳየው ባህሪ፣
5    ይቅርታ ጠያቂው ጥፋተኝነቱን አምኖ በመቀበል የተፀፀተ መሆኑ ወይም ከተጎጂ ወይም ከተጎጂ ቤተሰብ ጋር ለመታረቅና ያደረሰውን በደል ለመካስ ያደረገው ጥረት ወይም የተወሰነበትን ካሣ ለመክፈል ያለውን አቅም እና ፍላጎት፣

6   ይቅርታ ጠያቂው በማረሚያ ቤት ቆይታው ወቅት ያሳየውን መልካም ፀባይ እና ሥነ-ምግባር፣

7   ተጎጂውን ወይም የተጎጂውን ቤተሰቦች ለማግኘት ከተቻለ ያቀረበውን የይቅርታ ጥያቄ በሚመለከት ያላቸውን አስተያየት፣

፰    የይቅርታ ጠያቂው የቤተሰብ፣ የጤንነት አቋም እና የዕድሜ ሁኔታ ከግምት ውስጥ መግባት ይኖርባቸዋል፡፡

፳፩.
 የይቅርታ ውሣኔ ስለሚሰጥበት ሥነ-ሥርዓት
1 ቦርዱ የሚቀርብለትን የይቅርታ ማመልከቻ ይመረምራል፡፡

2 ቦርዱ ይቅርታ ይገባዋል የሚለውን ሰው ስም ከመግለጫው ጋር ለርዕሰ መስተዳደሩ ያቀርባል፡፡

3 ርዕሰ መስተዳደሩ የቀረበውን ስም እና መግለጫ መሠረት በማድረግ የመጨረሻውን የይቅርታ ውሣኔ ይሰጣል፡፡

(፪. የይቅርታ ውሣኔ የሚኖረው ውጤት

1 የይቅርታ ውሣኔው በግልጽ ካልተመለከተው በስተቀር የይቅርታ ውሣኔው በፍርድ ቤት ውሣኔ የተሰጡትን ቅጣቶች በሙሉ የሚያስቀር ይሆናል፡፡
2 በዚህ አንቀጽ ንዑስ አንቀጽ (() የተደነገገው ቢኖርም የይቅርታ ውሣኔ ከወንጀል ውሣኔው የሚመነጩ የፍትሐብሔር ኃላፊነቶችን የሚያስቀር አይሆንም፡፡
3 በይቅርታ ውሣኔው በግልጽ ካልተገለፀ በስተቀር ከይቅርታ ውሣኔው በፊት የተፈፀሙ ቅጣቶች የፀኑ ይሆናሉ፡፡
(፫. የይቅርታ ዋጋ ማጣት

1 በሃሰተኛ ወይም በተጭበረበረ ማስረጃ ላይ ተመሥርቶ የተሰጠ ይቅርታ ዋጋ አይኖረውም፡፡

2 በቅድመ ሁኔታ ላይ ተመስርቶ የተሰጠ ይቅርታ ቅድመ ሁኔታው ከተጣሰ ዋጋ ያጣል፡፡
3 በዚህ አንቀጽ ንዑስ አንቀጽ (() ወይም (() መሠረት የይቅርታ ውሣኔ ዋጋ የማይኖረው መሆኑን ቦርዱ ሲያረጋግጥ የቅጣት ፍርዱ አፈፃፀም ከይቅርታው በፊት በነበረው ይዘቱ እንዲቀጥል ትዕዛዝ እንዲሰጥ ለርዕሰ መስተዳደሩ የውሣኔ ሃሣብ ያቀርባል፡፡
4 በዚህ አንቀጽ ንዑስ አንቀጽ (() መሠረት የሚተላለፈው የርዕሰ መስተዳደሩ ትዕዛዝ የቅጣት ፍርዱን ለሚያስፈጽሙ አካላትና ይቅርታው ተደርጎለት ለነበረው ሰው እንዲደርስ ይደረጋል፡፡
5 ይቅርታ ተደርጐለት የነበረ ሰው ይቅርታ ተደርጐለት ከመለቀቁ በፊት በእስር ከነበረ ወደ ማረሚያ ቤት እንዲመለስ ለማድረግ የመያዣ ትዕዛዝ እንዲሰጥ ጥያቄ ለመጀመሪያ ደረጃ ፍርድ ቤት ይቀርባል፡፡ 
6 ፍርድ ቤቱ በሚሰጠው የመያዣ ትዕዛዝ መሠረት ይቅርታ ተደርጐለት የነበረ ሰው ወደ ማረሚያ ቤት እንዲመለስ ይደረጋል፡፡
7 በዚህ አንቀጽ ንዑስ አንቀጽ (() የተመለከተው የርዕሰ መስተዳደሩ ትዕዛዝ የደረሰው ይቅርታ ተደርጎለት የነበረ ሰው የተሰጠው ትዕዛዝ እንደገና እንዲታይለት ውሣኔው ከደረሰው ቀን ጀምሮ ባሉት (( የሥራ ቀናት ውስጥ አቤቱታውን ለቦርዱ ማቅረብ ይችላል፡፡
8 በዚህ አንቀጽ ንዑስ አንቀጽ (() መሠረት የቀረበው አቤቱታ በቦርዱ ውድቅ ከተደረገ ይቅርታ ተደርጎለት የነበረ ሰው ተሰጥቶት የነበረውን የይቅርታ ምስክር ወረቀት ለጽህፈት ቤቱ መመለስ አለበት፡፡

(፬. ይቅርታን ስለማስረዳት

1 ማንኛውም ሰው ይቅርታ የተደረገለት መሆኑን ማስረዳት የሚችለው የይቅርታ የምስክር ወረቀቱን በማቅረብ ይሆናል፡፡

2 በዚህ አንቀጽ ንዑስ አንቀጽ (() የተደነገገው ቢኖርም የይቅርታ ምስክር ወረቀቱ የጠፋበት ሰው ይቅርታ የተደረገለት መሆኑን የሚገልጽ ማስረጃ ጽህፈት ቤቱ ለሚመለከተው ወገን እንዲሰጥለት ሊጠይቅ ይችላል፡፡
ክፍል አራት

ልዩ ልዩ ድንጋጌዎች

(፭. የመተባበር ግዴታ

ማንኛውም ሰው በዚህ አዋጅ መሠረት ለይቅርታ አሰጣጥ የሚረዳ ማስረጃ ወይም መረጃ ወይም አስተያየት እንዲሰጥ ሲጠየቅ የመተባበር ግዴታ አለበት፡፡

((. ደንብና መመሪያ የማውጣት ሥልጣን
1 የክልሉ መንግስት መስተዳደር ምክር ቤት ይህን አዋጅ ለማስፈፀም የሚያስችል ደንብ ሊያወጣ ይችላል፡፡

2 ቦርዱ ለዚህ አዋጅና በዚህ አንቀጽ ንዑስ አንቀጽ (() መሠረት የሚወጣውን ደንብ ለማስፈፀም የሚያስችል መመሪያ ሊያወጣ ይችላል፡፡
(፯. አዋጁ የሚፀናበት ጊዜ

ይህ አዋጅ በክልሉ ምከር ቤት ቀርቦ ከፀደቀበት ታህሳስ --- ቀን 2016ዓ.ም ጀምሮ የጸና ይሆናል፡፡

አርባ ምንጭ 
ታህሳስ———- ቀን ፪ሺ፲፮ ዓ/ም     

ጥላሁን ከበደ                                          

የደቡብ ኢትዮጵያ ክልላዊ መንግስት ርዕሰ መስተዳድር

በደቡብ ኢትዮጵያ ክልላዊ መንግስት ምክር ቤት ጠባቂነት የወጣ 

  ፪ኛ ዓመት ቁጥር…


አርባምንጭ ታህሳስ…ቀን ፪ሺ፲፮ዓ.ም ዓ.ም











